
ABSTRAK 
 
Kajian ini bertujuan untuk membangunkan modul lakaran untuk mata pelajaran Reka Bentuk 
dan Teknologi (RBT) dan mengkaji kesannya terhadap pencapaian murid tingkatan satu di 
sekolah menengah di Malaysia. Modul ini dibangunkan berasaskan teori kontruktivisme dan 
model Hope. Lima konstruk iaitu pengenalan lakaran, elemen lakaran, prinsip lakaran, lakaran 
piktorial dan kesan visual telah diadaptasi daripada model Hope. Kajian ini mengunakan reka 
bentuk kuasi-eksperimen untuk menentukan kesan modul manakala model Kajian Reka Bentuk 
dan Pembangunan (DDR) digunakan untuk membangunkan modul. Modul telah disahkan oleh 
tujuh orang pakar dengan nilai kesepakatan melebihi 70 peratus. Instrumen kajian terdiri pada 
ujian pra-pos, soal selidik dan protokol temu bual juga telah disahkan oleh tujuh orang pakar. 
Nilai kebolehpercayaan soal selidik menggunakan pekali Alfa Cronbach, α = 0.96. Dalam 
pembangunan modul, pendekatan DDR dengan tiga fasa telah digunakan. Dalam fasa pertama, 
analisis keperluan dan analisis dokumen telah dijalankan dan didapati sebanyak 23 subkonstruk 
berjaya dikenalpasti untuk isi kandungan modul. Dalam fasa kedua, pendekatan Fuzzy Delphi 

Method (FDM) telah dijalankan untuk mengesahkan konstruk dan sub konstruk untuk modul 
dan didapati lima konstruk utama dan 18 sub konstruk telah diterima oleh panel pakar Delphi. 
Fasa ketiga pula bertujuan untuk menentukan kesan modul di mana empat kumpulan rawatan 
dan empat kumpulan kawalan telah dibina dengan sampel keseluruhan seramai 132 murid yang 
telah dipilih secara rawak kluster daripada dua buah sekolah menengah. Dapatan utama kajian 
kuasi-eksperimen ini menggunakan analisis SPANOVA mendapati terdapat perbezaan yang 
signifikan untuk ujian pos di antara empat kumpulan rawatan dan empat kumpulan kawalan  [F 
(7,124) = 96.68; p<0.05] dengan nilai Partial Eta Square adalah 0.837 Ini bermakna terdapat 
perbezaan yang signifikan markah pasca antara kumpulan kawalan dan kumpulan rawatan 
dengan kesan saiz terhadap kumpulan rawatan sebanyak 83.7%. Data temu bual pula 
menunjukkan guru yang mengajar kumpulan rawatan bersetuju bahawa modul lakaran ini 
berguna dalam membantu aktiviti guru untuk meningkatkan kemahiran murid dalam subjek 
lakaran. Kesimpulannya, dapatan utama kajian menunjukkan modul lakaran ini berkesan untuk 
meningkatkan kemahiran murid dalam bidang lakaran. Implikasi kajian menunjukkan bahawa 
modul ini boleh digunapakai oleh guru RBT yang mengajar subjek lakaran. 

THE DEVELOPMENT OF THE SKETCH MODULE AND THE EFFECTIVENESS 
ON THE STUDENT’S ACHIEVEMENT IN DESIGN AND TECHNOLOGY 

SUBJECTS IN SECONDARY SCHOOLS IN MALAYSIA. 
 

 

ABSTRACT 
 

 
This study aimed to develop of the sketch module for the subject of Design and Technology (RBT) and 
determine the effect on the achievement of form one students in secondary schools in Malaysia. This 
module was developed based on the Constructivism Theory and the Hope model. Five constructs have 
been adapted from the Hope Model namely introduction of sketch, elements of sketch, principles of 
sketch, pictorial sketches and visual effects. This study used Design and development Research 
(DDR) model to develop the module while quasi-experimental design has been used to 
determine the effectiveness of the module. The module has been validated by seven experts with 
a consensus of value more than 70%. The research instruments comprising of pre-posttests, 
questionnaires and interview protocols were also validated by seven experts. The reliability 
value of the questionnaire using Cronbach's alpha coefficient is α = 0.96. A three-phase DDR 
approach has been utilized in the development of the module. In the first phase, the needs 
analysis and document analysis were carried out and a total of 23 sub-constructs for the module 
content were successfully identified. In the second phase, the Fuzzy Delphi Method (FDM) 
approach was conducted to validate the constructs and sub constructs for the module and the 
findings indicated that five main constructs and 18 sub constructs were accepted by the Delphi 
expert panel. The third phase is to determine the effectiveness of the module using cluster 
sampling consist of four treatment groups and four control groups with a total sample of 132 
students in two selected secondary schools. The results of the quasi-experimental study using 
SPANOVA analysis indicated that there was a significant difference for the post -test between 
the four treatment groups and the four control groups [F (7,124) = 96.68; p <0.05] with the 
Partial Eta Square value is 0.837. This means that there is a significant difference in post-test 
scores between the control group and the treatment group with the size effect value on the 
treatment group is 83.7%. The interviews were also conducted with the teachers who taught the 
treatment groups and they approved that this module is corresponding with the curriculum in 
helping RBT teachers to improve students' skills in the subject of sketches. In conclusion, the 
main findings shows that the proposed sketch module is effective in improving students' 
sketching skills. The implications of the study shows that this module can be used by RBT 
teachers who teach sketch subjects. 

PENGENALAN 

 

 

 

 

 Pendahuluan 

 

Bab ini membincangkan latar belakang kepada permasalahan kajian serta tujuan kajian 

dijalankan. Pengolahan sejarah dan dunia reka bentuk dan teknologi di luar dan di 

dalam negara diletakkan sebagai permulaan kajian. Isu lakaran , perkaitan dan 

peranannya dengan reka bentuk dan teknologi diperincikan bagi menjuruskan 

permasalahan kajian kepada perkaitan yang jelas antara reka bentuk dan teknologi 

(RBT) dan kemahiran lakaran. Kerangka konseptual yang berpandukan teori dan model 

dinyatakankan dengan jelas bagi mengambarkan keseluruhan penyelidikan. Akhir 

sekali batasan dan kepentingan kajian juga dihuraikan bagi menjelaskan hala tuju 

kepentingan pembangunan kajian. 

 Latar Belakang Kajian 

 

Pendidikan merupakan pencetus kreativiti dan penjana inovasi yang melengkapkan 

generasi muda dengan kemahiran yang diperlukan untuk bersaing dalam pasaran kerja, 

dan menjadi pengupaya perkembangan ekonomi keseluruhannya. Justeru itu, kerajaan 

di bawah Program Transformasi Negara diperkenalkan bagi memastikan sistem 

pendidikan negara berfungsi secara berkesan. Sejajar dengan matlamat dan objektif 

utama sebagai penyumbang kepada pembangunan modal sosial dan ekonomi negara. 

 

Pelaksanaan Kurikulum Standard Sekolah Menengah (KSSM) telah 

diperkenalkan kepada murid tingkatan satu pada tahun 2017. KSSM adalah 

kesinambungan kepada KSSR di bawah Transformasi Pendidikan Negara pada tahun 

2011. Salah satu mata pelajaran yang diperkenalkan di bawah KSSM ialah Reka Bentuk 

dan Teknologi (RBT) yang diajar kepada murid di Tahap III (Tingkatan 1 – 3 ). RBT  

merupakan kesinambungan daripada mata pelajaran RBT yang telah diperkenalkan 

kepada murid di Tahap II sekolah rendah yang telah bermula pada tahun 2011 dan 

merupakan juga mata pelajaran yang menggantikan mata pelajaran Kemahiran Hidup 

Bersepadu (KHB) bagi sekolah menengah yang telah diperkenalkan pada tahun 1989. 

(DSKP RBT ,2017) 

 

Pelaksanakan dasar baharu pendidikan ini untuk menjadikan kualiti  kurikulum 

yang dilaksanakan di sekolah menengah setanding dengan standard antarabangsa di 

bawah Pelan Pembangunan Pendidikan Malaysia (PPPM) 2013-2025 (Malaysia 

Education Blueprint, 2013).  

KSSM merupakan kurikulum kebangsaan yang digunakan oleh semua sekolah 

menengah dalam Sistem Pendidikan Kebangsaan seperti yang diperuntukan mengikut 

seksyen 18 di bawah Akta Pendidikan 1996 [Akta 550]. Pelaksanaan KSSM 

menggunakan Dokumen Standard Kurikulum dan Pentaksiran (DSKP). (SPI-Bil,2016) 

  

Kurikulum Standard Sekolah Menengah yang dicadangkan pelaksanaannya 

secara berperingkat. Rajah 1.1 menunjukkan perkembangan kurikulum sekolah 

menengah di Malaysia berdasarkan sumber dari Bahagian Perkembangan Kurikulum. 

Di bawah KSSM, mata pelajaran RBT di gubal berasaskan daripada Dokumen Standard 

Kurikulum Dan Pentaksiran (DSKP) RBT. Dokumen Standard Kurikulum dan 

Pentaksiran RBT KSSM digubal untuk selama tiga tahun persekolahan iaitu dari 

tingkatan satu hingga tingkatan tiga. Dokumen ini merangkumi bidang awam, elektrik, 

elektronik, mekanikal, sains rumah tangga, sains pertanian dan pengurusan kewangan. 

Sepanjang persekolahan, murid didedahkan dengan pembelajaran teori dan amali di 

bengkel-bengkel yang sedia ada. 

 

 DSKP yang dihasilkan juga telah menyepadukan enam tunjang Kerangka 

KSSM, mengintegrasikan pengetahuan, kemahiran dan nilai, serta memasukkan secara 

eksplisit Kemahiran Abad Ke-21 dan Kemahiran Berfikir Aras Tinggi (KBAT). 

Penyepaduan tersebut dilakukan untuk melahirkan insan seimbang dan harmonis dari 

segi intelek, rohani, emosi dan jasmani sebagaimana tuntutan Falsafah Pendidikan 

Kebangsaan. 

Rajah 1.1. Perkembangan Kurikulum Pendidikan Sekolah Menengah di Malaysia. 
Sumber: Rujukan DSKP, (2016) 
 

Secara global, RBT dikenali sebagai “Design and Technology” dan  

diperkenalkan ke dalam Kurikulum Nasional di England dan Wales sebagai subjek 

akademik yang baru yang berbeza pada tahun 1990 dibawah bahagian teknologi 

National Curriculum Statutory Order, DES dan Wales Office pada tahun 1990.( 

Department of Education and Science/Welsh Office [DES/WO],1988, Section 1.15; 

Kimbell, Stables dan Green, 1996; Penfold, 1988; Shield, 1996, Wilson dan Harris, 

2004). Terdapat kajian menyatakan bahawa England dan Wales merupakan negara 

pertama di dunia yang memperkenalkan mata pelajaran tersebut dan menjadi mata 

pelajaran wajib untuk semua kanak-kanak yang berumur 5 hingga 16 tahun (Education 

Act, 1988; Wilson dan Haris, 2004). Model pembelajaran ini pula telah berkembang ke 

seluruh dunia  (Kimbell et al., 2001).  

 

Pelaksanaan mata pelajaran RBT di Malaysia merangkumi pelbagai disiplin 

aktiviti merentas kurikulum dan kemahiran , pengetahuan dan pemahaman di dalam 

mata pelajaran lain yang sesuai seperti seni, matematik , sains, reka bentuk dan   

teknologi komputer . RBT diperkenalkan supaya kanak-kanak dapat mengembangkan 

pelbagai kemahiran reka bentuk dan kemahiran teknologi dimana melibatkan pelajar 

dalam mereka bentuk dalam konteks praktikal dengan menggunakan pelbagai atau 

bahan dan media. Mata pelajaran RBT berkait rapat dengan kriteria reka bentuk 

menggunakan teknologi dalam pembinaan dan pembuatan produk secara optimum dan 

menggabung jalinkan pengetahuan dan kemahiran dalam pelbagai bidang seperti 

bidang teknikal, teknologi pertanian dan juga sains rumah tangga (Mat Nor dan 

Kamarudin ,2017;  Masingan dan Sharif ,2019) 

 

RBT juga memberi peluang kepada murid menggabungjalinkan kemahiran 

mereka bentuk dan teknologi dengan berfikir secara kreatif untuk menghasilkan produk 

bagi memenuhi keperluan manusia. Murid membangunkan rangkaian kemahiran yang 

seiring dengan industri moden. Murid belajar menggunakan teknologi terkini dan peka 

kepada kesan perubahan teknologi. Murid juga berfikiran kreatif dengan mengambil 

bahagian dalam meningkatkan kualiti hidup dan menyelesaikan masalah sebagai 

individu serta ahli dalam masyarakat.  

 

Dalam Kemahiran Abad ke-21, murid bukan hanya bertindak sebagai pengguna 

teknologi yang berpengetahuan malah menyediakan mereka ke arah pencipta produk 

dan pencetus idea baharu. Aktiviti pengajaran dan pembelajaran perlu menekankan 

penguasaan murid terhadap semua bidang dalam kurikulum RBT. Matlamat mata 

pelajaran RBT untuk membolehkan murid memperoleh pengetahuan dan kemahiran 

yang diperlukan bagi mendapat maklumat mengenai pilihan bidang yang diminati dan 

ingin dipelajari semasa berada di peringkat yang lebih tinggi. Secara asasnya ia 

memberi pengetahuan, kemahiran, nilai, estetika dan teknologi dalam dunia reka 

bentuk. Murid juga dapat membentuk kemahiran berkomunikasi serta menjana idea 

untuk menghasilkan produk baharu dan menjadi pereka bentuk yang mempunyai 

pemikiran kritis, kreatif, inovatif, inventif dan keusahawanan.  (DSKP RBT , 2017) 

 

Pelaksanaan mata pelajaran RBT tingkatan satu meliputi topik seperti yang 

ditunjukkan dalam Jadual 1.1  iaitu terdiri daripada topik, 1. Pengenalan Kepada reka 

Bentuk dan Teknologi. 2. Pengurusan Projek. 3. Proses Reka Bentuk. 4. Lakaran 5. 

Aplikasi Teknologi. Topik lakaran adalah diantara topik yang di ajar dengan masa yang 

diperuntukan sebanyak 24 jam dari jumlah jam keseluruhan yang diperuntukan. 

Penekanan ini jelas menunjukkan kepentingan topik ini harus di kuasai oleh murid dan 

perkara yang perlu diberi penekanan bagi membolehkan murid mengaplikasikan 

pengetahuan, kemahiran dan nilai melalui aktiviti reka bentuk dan menghasilkan 

produk yang bermakna. 

Jadual 1.1 

Silibus Mata Pelajaran RBT Tingkatan Satu 

.  

Melalui penelitian DSKP RBT , didapati Lakaran merupakan elemen dalam 

setiap topik mata pelajaran RBT  dari tingkatan satu hingga tingkatan tiga. Justeru itu, 

murid sudah pasti perlu mahir dan dapat  mengalikasikan kemahiran asas lakaran bagi 

membantu mereka menguasai proses mereka bentuk. Kelemahan kemahiran lakaran 

dalam kalangan murid akan menjejaskan keupayaan mereka dalam mata pelajaran 

RBT. Bimbingan dan tunjuk ajar yang intensif dari guru adalah penting selari dengan 

kajian Muhamad Firdaus dan Rofidah (2020) menyatakan bahawa melalui aktiviti 

lakaran asas, kemahiran pengajaran terhadap subjek-subjek pembelajaran yang 

berkaitan dengan seni visual mampu diperkembangkan melalui proses PdPc oleh guru. 

 

Sehubungan dengan itu juga, didapati isi kandungan buku teks RBT tingkatan 

juga telah mengintegrasikan STEAM, iaitu akronim kepada Sains, Teknologi, 

Engineering (Kejuruteraan), Art (Seni) dan Matematik di dalamnya. Murid didedahkan 

dengan konsep asas seni dalam topik pengenalan RBT. Penekanan ini selari dengan 

kajian daripada (Norsalawati, 2017) dalam kajiannya “ Integration Of STEM Education 

in Malaysia and Why to STEAM” dalam kajian McGratch dan Brown (2005) di mana 

mendapati murid akan menjadi lebih holistik dengan mengadaptasi otak kiri dan kanan. 

Hasilnya kajian mereka juga mendapati murid akan menjadi lebih kreatif, berfikiran 

yang kritikal dan kritis, mampu mnyelesaikan masalah , berkomunisasi dan 

bekerjasama. 

 

Lakaran bebas (Free hand sketching) merupakan teknik visualize idea yang 

paling efisyen, mudah dan cepat dengan menggunakan pensel atau pen dan kertas. 

(Zainuddin dan Iksan, 2019).  Lakaran bebas  secara tradisional juga dianggap sebagai 

cara untuk 'memacu pemikiran  kreatif' iaitu keupayaan untuk membayangkan atau 

mencipta sesuatu yang baru dan mempunyai nilai atau utiliti yang berpotensi' (Han et 

al. 2019). Furgusun (1992),  M. Safarin dan Shukri (2007) menyatakan bahawa produk 

yang terhasil hari ini ialah bermula dari gambaran-gambaran dalam minda seseorang 

yang menvisualisikannya. Murid yang mempunyai kebolehan ini memproses maklumat 

dengan menggunakan otak kanan. Mereka belajar menggunakan visual dan 

memanipulasikan objek untuk mendapatkan maklumat atau menyelesaikan masalah 

(Widad Othman dan Lee Ming Foong, 2008).  

 

Lakaran juga merupakan bahasa komunikasi bagi seorang pereka bentuk 

menyampaikan idea  dan  berinteraksi.  Banyak kajian dalam dua dekad yang lalu telah 

cuba menjelaskan hubungan antara kesan positif lakaran bebas dan kesannya dalam 

pendidikan kejuruteraan terutamanya dalam fasa awal proses penjanaan idea.  

 

Secara khususnya, dapatan kajian lepas dalam bidang reka bentuk telah 

menunjukkan, lakaran adalah alat menjana idea dalam reka bentuk, yang boleh 

mempromosikan pengiktirafan ciri-ciri dan sifat-sifat yang muncul dari konsep reka 

bentuk . Mengaplikasikan psikomotor tangan dengan lakaran dan melihatnya dalam 

bentuk 3D bila dilukis dari lakaran awal atau "Skecth - Based application " boleh 

memberi kesan yang efektif dalam  meningkatkan kemahiran visual dan juga membantu 

murid supaya menjadi lebih fokus semasa proses pembelajaran.. Ia juga mampu 

merangsang murid menjadi lebih kreatif dan  kritis dalam  menghubungkaitkan idea 

dan hasil ciptaan mereka  (Kurtuluş dan Uygan, 2010) 

 

Tversky (2002)  menyatakan  bahawa lakaran adalah  bentuk komunikasi seperti 

bahasa lisan atau tulisan. Seperti bahasa, lakaran bebas terdiri daripada pelbagai gaya, 

garis, lengkung, dan gumpalan. Gabungan unsur-unsur ini mewujudkan perwakilan 

yang berbeza yang memberikan  idea reka bentuk kepada orang lain dengan berkesan. 

Walau bagaimanapun, tidak seperti bahasa lisan, menurutnya lagi, lakaran membantu 

pemikiran untuk perkembangan idea-idea selanjutnya dengan menggambarkan imej 

mental. Selain itu, imej mental visual  dapat membantu mentafsir makna lakaran dengan 

segera.  

 

Menurut Saul Greenberg, Sheelagh Carpendale, Nicolai Marquardt dan Bill 

Buxton (2012) dalam buku  Sketching User Experiences: The Workbook menyatakan 

bahawa semasa proses belajar melakar dan menerapkan teknik lakaran  pada amalan  

reka bentuk , tindakan membuat lakaran akan membantu  seseorang untuk: 

i. Fikirkan idea dengan lebih terbuka dan kreatif 

ii. Mencurah kan idea tanpa perlu risau kualiti lakaran 

iii. Mencipta dan  meneroka  konsep dengan  merekod idea dengan lebih pantas. 

iv. Merekod idea dengan lebih berkesan. 

v. Berbincang, sumbangsaran, mengkritik dan berkongsi idea dengan rakan. 

vi. Memilih dan merekod idea yang terbaik untuk di nilai kemudian. 

vii. Mereka bentuk dengan lebih mudah, senang dan tanpa tekanan. 

 

 

Tambahnya lagi lakaran sebenarnya bukan mengenai melukis, tetapi adalah 

berkaitan reka bentuk. Lakaran harus dinilai oleh kandungan idea-ideanya dan bukan  

produk akhir. Lakaran bebas ini lebih berfungsi sebagai alat asas untuk membantu 

pereka mengekspresikan, mengembangkan dan menyampaikan idea reka bentuk dan ia 

merupakan bahagian yang  kritikal yang bermula dari proses penjanaan idea, 

pengolahan perincian dan penjelasan, merancang pilihan dan akhirnya kepada 

penghasilan idea (kejuruteraan).  

 

Kajian mengenai lakaran dan pelaksanaan mata pelajaran RBT masih belum 

meluas di jalankan di Malaysia. Justeru itu pengkaji telah menjalankan tinjauan awal 

bagi melihat dengan lebih jelas isu dan masalah yang dihadapi oleh guru RBT 

disekolah. 

 

Hasil kajian awal ke atas guru-guru yang mengajar RBT di sekolah menengah 

seluruh Malaysia pada tahun 2017, mendapati, murid menghadapi masalah dalam 

lakaran dan menvisualkannya dalam bentuk 3D (rujuk rajah 1.2). Dapatan tinjauan 

mendapati, murid sukar melakar idea baru dan tidak suka melakar dari pelbagai sudut. 

Mereka boleh melakar sekiranya objek di hadapan mata, tetapi, mereka menghadapi 

kesukaran untuk mengvisualiskan idea baru. Hal ini mungkin berlaku kerana murid 

sukar untuk membayangkan dan mengeluarkan idea. Dapatan ini selari apabila dirujuk 

dengan kajian  oleh  Uria dan Mugika, 2010; Ozgen ,2016; Alqahtani, 2017 menyatakan 

bahawa murid susah untuk memahami dan memproses bahan visual dan 

mengvisualisasi imej.  

1. Murid anda boleh menghasilkan idea yang kreatif 
2. Murid anda boleh menyusun atur gambaran mengikut pola urutan yang betul. 
3. Murid anda mampu mentransformasikan gambaran minda ke dalam bentuk lukisan 
4. Murid anda faham akan perbezaan simbol, saiz, bentuk, garisan dan warna 
5. Murid anda boleh melakar bentuk atau objek melalui pandangan mata kasar 
6. Murid anda suka melakar sesuatu daripada pelbagai sudut dan aspek 
7. Murid anda boleh menyampaikan mesej dengan baik melalui lakaran 
 

Rajah 1.2.Tahap Penguasaan Murid dalam Lakaran. 

 

Sebagai mata pelajaran yang baharu di Malaysia, pelaksanaan mata pelajaran 

RBT sudah pasti menghadapi pelbagai masalah dan mengambil masa bagi proses 

penyesuaian guru dan murid. Cabaran utama adalah adakah guru yang sedia ada 

berkelayakan dan berpengalaman bagi melaksanakan pengajaran dan pembelajaran 

RBT secara berkesan? Berdasarkan kajian Suyanto, (2017), menyatakan bahawa guru 

yang mengajar mata pelajaran baharu menghadapi masalah dalam proses pengajaran 

dan pemudahcaraan (PdPc) mata pelajaran tersebut. Cabaran utama adalah adakah guru 

yang sedia ada berkelayakan dan berpengalaman bagi mengimplimentasikan proses 

PdPc RBT dengan berkesan?  

Menurut data statistik yang dikeluarkan oleh KPM, sehingga tahun 2018, hanya 

3% daripada jumlah guru yang mengajar RBT adalah merupakan guru opsyen RBT. 

Dapatan ini menyokong kajian yang dijalankan oleh Owi et al, (2019) dan Masingan 

dan Shariff  (2019) yang mendapati sebahagian guru mata pelajaran RBT tidak 

mempunyai kelayakan ikhtisas khusus RBT untuk mengajar RBT. Mereka merupakan 

guru kemahiran hidup yang terdiri daripada pelbagai aliran seperti kemahiran teknikal 

(KT), sains rumah tangga (ERT), sains pertanian (SP) dan perdagangan. Sedangkan, 

dalam melaksanakan proses pembelajaran yang berkesan, guru perlu memiliki 

kelayakan ikhtisas dan pendidikan rasmi dalam suatu mata pelajaran supaya mampu 

menjadikan suatu proses pembelajaran itu bermakna dan berkesan. (Chien Lee Shing 

et. al., 2015). Keadaan ini menjadikan mereka berasa tertekan dan tidak dapat 

menyampaikan PdPc secara berkesan 

 

 Hasil tinjauan awal  dari jadual 1.2  juga mendapati, 67.6 % guru-guru bersetuju 

bahawa lakaran merupakan topik yang sukar diajar kepada murid berbanding topik 

yang lain. Kemahiran lakaran memang memerlukan kepakaran dan kemahiran yang 

tertentu dan tidak mudah dikuasai dalam masa yang singkat. 

 

Jadual 1.2 

Tajuk yang Sukar Diajar  

Item Tajuk Kekerapan Peratus 
% 

Tajuk yang 
sukar di ajar 

Pengenalan RBT 8 11.8 
Proses Reka Bentuk 26 38.2 
Lakaran 74 67.6 
Reka Bentuk Sistem Fertigasi 10 14.7 
Reka Bentuk Fesyen 6 8.8 

Seterusnya, hasil analisis soalan secara terbuka didapati kebanyakan guru 

sangat memerlukan kursus dan bengkel yang intensif secara menyuruh kepada semua 

guru. mereka berharap ada bahan bantu mengajar seperti modul, bahan pengajaran 

dalam bentuk Softcopy , CD atau power point. Dapatan tinjuan awal ini juga selari  

kajian yang dijalankan oleh Owi et al, (2019) dan Masingan dan Shariff  (2019) dan 

Mat Nor  dan Kamarudin (2017) yang mendapati guru-guru amat memerlukan bahan 

sokongan pengajaran bagi membantu meningkatkan kompentesi mereka di proses 

PdPc. 

 

Kajian Ahmad (2019) juga mendapati mereka menghadapi kesukaran dalam  

menyusun aktiviti PdPc di dalam bilik darjah dan seterusnya menilai hasil kerja murid 

terutama bagi topik lakaran. Sehingga kajian ini di jalankan, masih belum ada modul 

yang spesifik kepada pembangunan kemahiran untuk topik lakaran dibangunkan.  

Modul yang terdapat di pasaran dan buku panduan mata pelajaran RBT yang 

dibekalkan oleh pihak kementerian adalah bersifat umum dan tidak menjurus kepada 

pembangunan kemahiran lakaran (Samad, 2017). 

 

 Temubual secara tidak formal bersama tiga orang guru yang mengajar mata 

pelajaran  RBT mendapati, topik 4 iaitu Lakaran diantara topik yang agak kritikal, susah 

dan  menakutkan mereka. “kami pun tidak tahu melukis, macamana hendak mengajar 

murid. Apatah lagi nak semak hasil kerja murid..pening betul”. Itulah diantara komen 

yang diberi apabila ditanya oleh pengkaji. 

 

Selain daripada isu kemahiran guru dalam melaksanakan PdPc secara berkesan, 

,didapati lakaran juga  sukar dikuasai dan merupakan proses yang kurang digemari oleh 

pelajar semasa menjana tugas reka bentuk ( Schmidt, Hernandez, dan Ruocco, 2012; 

Zainuddin et al., 2019). Dapatan ini selari dengan hasil dapatan beberapa kajian lalu 

yang menyatakan adalah menjadi cabaran dalam penggunaan lakaran bebas sebagai 

amalan rutin dalam proses mereka bentuk dikalangan pereka bentuk baru. (Hilton, 

Paige, Williford, Li, Hammond, dan Linsey, 2017; Hammond, Hilton, Linsey, Gamble, 

dan Li, 2018; Sung, Kelley, dan Han, 2019).  

 

Keadah PdPc yang menarik didalam bilik darjah dapat menyokong 

keberkesanan pengajaran Lakaran. Menurut Edwards (2012) , menyatakan pendidikan 

asas seni sebenarnya dapat membantu dalam meningkatkan kemahiran dan minat dalam 

lakaran yang sering menjadi masalah utama kepada pereka bentuk. Antara aktivitinya 

adalah menyalin lukisan terbalik tanpa komunikasi lisan dan teks dalam lakaran. 

(Edwards, 2012). Berbeza pula dengan pendapat Mc Kim (1980) menyatakan aktiviti 

intervensi teks berorientasikan  reka bentuk membantu meningkatkan pemikiran reka 

bentuk.  

 

Sebagai penyelesaian masalah mereka bentuk dan kemahiran lakaran, dapatan 

kajian yang telah dijalankan mendapati, latihan dan tugasan dalam lakaran membantu 

meningkatkan kemahiran lakaran pelajar (Schmidt et al., 2012). Selain daripada itu, 

menurut Van Passel dan Eggink (2013), suasana pendidikan iaitu memupuk keyakinan 

pelajar dalam lakaran membantu mereka memperoleh kemahiran membuat lakaran 

dengan lebih cepat. Kajian daripada Fish (2004) terlebih dahulu  menyarankan bahawa 

murid perlu di beri pendedahan, diajar melakar lakaran bebas bagi menjadi alat atau 

bahan di dalam meningkatkan kemahiran visualisasi dan pengembangan idea .  

Dalam melaksanakan pengajaran yang berasaskan perancangan yang sistematik 

tersebut, pembangunan modul lakaran bagi kajian ini merupakan suatu strategi yang 

bersesuaian untuk meningkatkan perkembangan kemahiran dari aspek kognitif . 

Pembangunan ini selari dengan dapatan kajian luar negara  (Kelley dan Sung, 2017) 

menyatakan kejayaan mengintegrasikan kemahiran lakaran reka bentuk bergantung 

pada kaedah pengajaran oleh pengamal dan  mencadangkan penggunaan modul lakaran 

dalam menyelesaikan tugas reka bentuk mereka bagi mewujudkan pembelajaran yang 

bermakna. Begitu juga dengan kajian Zainal Abidin, Shahriman, Ibrahim dan Marzuki 

(2004) menyatakan aspek mengajar mengikut kaedah kronologi melakar yang betul, 

demonstrasi, menunjuk contoh lakaran terbaik dan menggunakan alat bantuan mengajar 

oleh guru adalah komponen penting serta signifikan bagi menghasilkan lakaran yang 

bermutu tinggi. 

 

  

 Penyataan Masalah 

 

Tranformasi pendidikan negara yang bermula pada tahun 2017 telah memperkenalkan 

mata pelajaran RBT bagi menggantikan mata pelajaran KHB. RBT bermatlamat 

membuka dimensi baru pendidikan dengan melahirkan murid yang berinovaif, kreatif, 

iventif yang mampu mereka bentuk produk mudah dan bermakna. Mengikut pekeliling, 

pelaksanaan matapelajaran RBT tertakluk kepada penggunaan kemudahan dan guru 

KHB sedia ada.  

 

Dari kajian tinjauan awal yang dijalankan, hampir 99% daripada guru yang 

mengajar RBT pada tahun 2017 merupakan guru pelbagai opsyen KHB. 75% daripada 

mereka tidak menguasai pengetahuan isi kandungan dan kemahiran dalam 

matapelajaran RBT terutama bagi topik lakaran. Topik lakaran merupakan elemen 

penting proses mereka bentuk. Kekuatan kemahiran lakaran akan memberi keyakinan 

dan membantu kelancaran percambahan idea untuk proses reka bentuk. Ia patut dikuasi 

supaya murid akan mudah meneruskan pembelajaran diperingkat seterusnya . 

 

Sehingga kajian ini dijalankan, masih belum ada modul yang khusus untuk topik 

lakaran yang menfokuskan kepada pembangunan kemahiran tersebut. Buku panduan 

daripada KPM, dan modul yang terdapat dipasaran bersifat umum dan tidak menjurus 

kepada pekembangan kemahiran yang diperlukan. 

 

Sekiranya tiada panduan khusus bagi topik ini, guru-guru ini akan menghadapi 

masalah dalam melaksanakan aktiviti PdPc dan menilai hasil kerja murid. Ia juga akan 

menjejaskan perkembangan mereka bentuk kerana lakaran merupakan elemen penting 

dalam proses mereka bentuk. Kajian luar negara mendapati antara kaedah yang boleh 

membantu meningkatkan penguasaan dalam kemahiran lakaran ialah dengan latihan, 

tugasan dan modul yang bersistematik.(Kelly dan Sung , 2017) 

 

Daripada segala permasalahan yang telah dinyatakan, oleh yang demikian maka 

adalah penting bagi kajian ini untuk membangunkan modul lakaran berasaskan kajian 

saintifik yang mempunyai nilai kesahan dan kebolehpercayaan yang tinggi bagi 

membantu guru dan murid dalam proses PdPc di bilik darjah.  

 Objektif Kajian 

 

Kajian ini untuk membangunkan sebuah modul lakaran bagi mata pelajaran RBT 

dengan memfokuskan kepada pembangunan kemahiran lakaran. Maka, objektif dalam 

kajian ini adalah seperti berikut: 

 

1. Mengenalpasti keperluan pembangunan modul lakaran bagi mata pelajaran RBT 

tingkatan satu 

2. Membangunkan modul lakaran bagi subjek RBT tingkatan satu. 

3. Mengenalpasti kebolehgunaan modul lakaran bagi subjek RBT tingkatan satu. 

 

 

 Persoalan Kajian 

 

Persoalan kajian dalam kajian ini adalah seperti berikut: 

 

1. Apakah keperluan pembangunan modul lakaran bagi subjek RBT tingkatan satu? 

a. Apakah pandangan pakar terhadap pembangunan Modul LK-RBT? 

b. Apakah elemen-elemen kemahiran lakaran yang perlu diterapkan dalam modul 

lakaran untuk topik lakaran mata pelajaran RBT tingkatan satu? 

  

2. Apakah reka bentuk pembangunan modul lakaran bagi subjek RBT tingkatan satu? 

a. Apakah elemen-elemen modul lakaran berdasarkan kesepakatan pakar? 

b. Apakah kebolehpercayaan modul lakaran? 

c. Apakah kesahan modul lakaran berdasarkan penilaian  pakar? 

3. Apakah kesan pelaksanaan modul lakaran bagi subjek RBT tingkatan satu terhadap 

murid dan guru? 

a. Adakah terdapat perbezaan yang signifikan dalam ujian pencapaian murid 

antara kumpulan kawalan dan dua kumpulan rawatan? 

b. Apakah persepsi guru mengenai modul lakaran dalam aktiviti pengajaran dan 

pembelajaran setelah menggunakan modul? 

 

 

 Hipotesis Kajian 

 

Berdasarkan persoalan kajian iii (a), beberapa hipotesisi nul telah dibentuk bagi 

menguji dapatan kajian. Berikut merupakan hipotesis kajian: 

 

HO1 Tidak terdapat tidak terdapat perbezaan yang signifikan min skor ujian pra bagi 

murid kumpulan rawatan dan kumpulan kawalan. 

 

HO2 Tidak terdapat perbezaan yang signifikan min ujian pasca semua kumpulan 

rawatan dan semua kumpulan kawalan bagi sekolah A dan sekolah B. 

 

 

 Kerangka Konseptual Kajian 

 

Kajian ini ialah kajian pembangunan modul lakaran untuk topik lakaran murid RBT 

tingkatan satu. Pembangunan modul yang jelas dan tersusun adalah bagi mendapatkan 

modul yang dirangkumi objektif  yang jelas, latihan yang boleh dinilai yang 

memfokuskan kepada pembentukan kemahiran lakaran. Rujukan dari teori dan model 

yang bersesuaian dapat membantu pengakaji menyediakan modul yang sedia sebagai 

rujukan  dan panduan guru  dalam proses melatih dan menerapkan kemahiran lakaran 

kepada murid. Strategi pengajaran (penyampaian) latihan yang mengandungi 

pendekatan pengajaran dan pembelajaran berkesan hasil daripada proses yang 

terancang membantu guru dalam proses PdPc di dalam bilik darjah serta penilaian 

latihan yang jelas dan dipercayai. 

 

Pembangunan modul lakaran ini berasaskan teori konstruktivisme, teori 

perkembangan kognitif dan teori otak kiri dan kanan. Teori - teori ini mendasari 

pembangunan modul mengikut peringkat perkembangan fizikal , mental, sosial, intelek 

dan estetik murid bagi membenarkan perpindahan, menggalakkan ingatan dan 

menambahkan penyelesaian masalah dan memotivasi mereka. Seterusnya , tiga strategi 

mengajar yang berkesan melalui ketiga-tiga perspektif teori ini, iaitu melalui pemusatan 

guru, pemusatan murid dan pemusatan bahan. Strategi ini dapat membantu guru 

melahirkan murid yang kreatif, inovatif dan tahu menyelesaikan masalah dengan cara 

yang berkesan.  

 

Kerangka konseptual kajian (rajah 1.3) menunjukkan keseluruhan konsep kajian 

ini dalam bentuk diagram atau rajah supaya dapat memberi gambaran secara visual bagi 

menjelaskan semua elemen yang terdapat dalam penyelidikan (Ghazali dan Sufian, 

2016). Manakala model kognitif (1964) dan model Hope (2005) adalah model sandaran 

dalam mereka bentuk modul lakaran. Kedua-dua model ini digarapkan semasa proses 

reka bentuk modul dengan memfokuskan pada perkembangan kognitif kanak-kanak 

dan kemampuan mereka untuk mengekspresikan pemikiran mereka secara grafik.  

 

Pembolehubah bebas (independent variable) dalam kajian ini ialah modul 

lakaran, manakala pembolehubah bersandar (dependent variable) ialah pengetahuan 

dan kemahiran yang diukur daripada perbezaan keputusan ujian pra dan pasca serta 

persepsi guru terhadap modul yang dibangunkan Tahap penguasaan markah pasca 

terhadap topik lakaran adalah petunjuk sama ada modul lakaran yang dibangunkan 

dapat membantu meningkatkan pencapaian murid dalam atau sebaliknya.  

 

Pelaksanaan modul lakaran ini berbentuk kajian eksperimen iaitu kaedah kuasi 

–eksperimen ujian pra dan ujian pos. Kajian ini melibatkan dua buah sekolah terdiri 

daripada  empat kumpulan rawatan dan empat kumpulan kawalan. Kajian bermula 

dengan ujian pra dijalankan keatas semua kumpulan rawatan dan kumpulan kawalan. 

Kumpulan rawatan diberi pendekatan pembelajaran berpandukan modul, manakala 

kumpulan kawalan menggunakan pendekatan konvensional tanpa modul. Kajian 

dijalankan selama 12 minggu dan berakhir dengan ujian pos diberikan kepada semua 

kumpulan. Aspek penilaian aktiviti di dalam kelas juga dilihat dengan menggunakan 

soal-selidik keatas murid yang menggunakan modul. Akhir sekali beberapa orang guru 

ditemubual bagi mendapat kesahan keberkesanan selepas penggunaan penggunaan 

modul. Hasil daripada peningkatan pengetahuan dan kemahiran melalui keputusan 

ujian pasca berbanding ujian pra dan persepsi guru, maka keberkesanan modul lakaran 

dapat dibuktikan dalam kajian. Dapatan kajian ini nanti berfungsi sebagai pelengkap 

kepada penanda aras keupayaan pengajaran oleh guru. 

Rajah 1.3. Kerangka Konseptual Kajian. 
 

 

 

Modul lakaran untuk topik lakaran subjek Reka 
bentuk dan Teknologi 

Unit 1-Pengenalan 
           Prinsip 
           Elemen 
 

Unit 2-Rupa 
           Bentuk 
  
  
  
 
Unit 3-Lakaran  
           Piktorial 
 

Unit 4-Kesan Visual 
 

Unit 5-Pemilihan Idea 
 

 Teori Kontruktivisme, Teori Kognitif, Teori Otak Kiri dan Kanan 
 Model Hope (2005), Model Kognitif (1988) 

 

Modul Lakaran 

Pembangunan Modul 

Murid RBT 

Pengetahuan

n 

Kemahiran 

 Kepentingan Kajian 

 

Kajian pembangunan modul lakaran untuk murid RBT tingkatan satu di sekolah 

menengah  memberikan maklumat yang berguna untuk pembangunan  kemahiran 

lakaran terhadap murid tingkatan satu di Malaysia. Ini selaras dengan akta Pendidikan 

1996 (Akta 550) usaha ini adalah bertujuan untuk melahirkan warganegara Malaysia 

yang berilmu pengetahuan, berketerampilan, berakhlak mulia, bertanggungjawab dan 

berkeupayaan mencapai kesejahteraan diri serta memberikan sumbangan terhadap 

keharmonian dan kemakmuran keluarga, masyarakat dan negara.  

 

Oleh yang demikian,  emperikal  kajian yang dijalankan ini dapat dimanfaatkan 

sebagai rujukan  kepada Kementerian Pendidikan Malaysia, guru dan murid. Maka, 

kepentingan tersebut adalah seperti berikut :  

 

i. Murid Tingkatan Satu 

 

Modul Lakaran ini diharap dapat menjadi rujukan utama murid dalam  meningkatkan 

pengetahuan, kefahaman dan kemahiran mereka dalam tajuk lakaran yang mana 

penting sebagai asas dalam mereka bentuk. Keyakinan dan kemahiran yang tinggi yang 

bakal di capai murid akan dapat meningkatkan prestasi murid dalam subjek  RBT. 

Penggunaan modul lakaran ini mempelbagaikan kaedah dalam PdPc seterusnya 

menarik minat, motivasi dan objektif pembelajaran dapat dicapai dengan  lebih baik.   

ii. Guru  

 

Pembangunan modul ini diharap membantu dan menjadi panduan kepada guru di dalam 

melaksanakan proses PdPc di dalam bilik darjah. Inovasi dan pendedahan guru kaedah 

yang baru di dalam proses tersebut memperkayakan dan menambahnilai pengetahuan 

dan kemahiran mereka bagi melahirkan anak bangsa yang berkualiti (berilmu, 

berketrampilan, berdisiplin, akhlak, inisiatif, inovatif, kreatif, ingin cemerlang dan 

berkemahiran), yang harus bermula dan berpaksikan kepada guru.Ia juga di harap dapat 

menjadi panduan kepada guru- guru yang bukan opsyen  bagi mengajar RBT.  

 

iii. Kementerian Pendidikan Malaysia 

 

Melalui kajian pembangunan ini diharap dapat membantu dan menambahbaik bahan 

sumber rujukan dari Kementerian. Proses pembangunan modul ini diharap dapat 

memberi idea dan pembaharuan bagi mengenal pasti kaedah, kemudahan dan teknologi 

terkini selari dengan perubahan generasi dan keperluan mereka. Modul ini diharap 

membuka jalan kepada kaedah terbaik membangunkan kemahiran lakaran murid bagi 

merangsang motivasi, idea imaginasi dan seterusnya melahirkan masyarakat pengeluar 

produk yang bermakna dan bukan hanya pengguna produk. 

 

Pihak KPM juga dapat menyediakan kemudahan dan suasana pembelajaran 

yang kondusif kepada murid yang berbeza dari segi kecerdasan. Selain daripada perkara 

diatas, sumbangan kajian ini juga kepada pengembangan teori yang dipilih dan model-

model yang dipilih. Sebagai kesimpulannya, kajian ini penting untuk penyelidik dalam 

usaha meningkatkan kemahiran melakar murid-murid RBT tingkatan satu bagi 

meransang idea dan menambah keyakinan mereka semasa mereka bentuk produk. Ia 

juga dapat mempengaruhi persekitaran dalam proses pengajaran. 

  

Melalui kajian ini juga, penyelidik dapat mengetahui perbezaan antara dua 

kumpulan murid yang menggunakan modul dan tidak terhadap pengetahuan dan 

kemahiran terhadap amalan penggunaan modul pengajaran lakaran dalam RBT yang 

sebelum ini mungkin dianggap sebagai perkara yang tidak penting. Akhir sekali, 

dapatan kajian juga akan dapat membantu guru bagi tujuan menambahbaik mutu 

perkhidmatan untuk kepentingan pelajar khususnya. 

 

 

 Skop Kajian 

 

Kajian mengenai lakaran ini sangat berkait rapat dengan pendidikan seni. 

Walaubagaimana pun, dalam konteks kajian ini, konsep lakaran yang dikaji ialah 

lakaran yang berkait rapat dengan reka bentuk atau lebih menjurus kepada reka bentuk 

dan kejuruteraan. Kajian ini hanya membatasi kepada membangunkan kemahiran 

lakaran yang merujuk kepada DSKP mata pelajaran RBT murid tingkatan satu. Lakaran 

ini tidak berkait dengan lakaran di dalam pendidikan seni yang menjurus kepada 

lukisan.  

 

Dalam pengukuran penilaian modul, pengkaji hanya mengukur perbezaan 

pencapaian pengetahuan dan kemahiran murid melalui ujian pra dan pos yang 

dijalankan di dalam keadah kuasi eksperimen antara dua kumpulan kawalan dan 

kumpulan rawatan. Jantina dan gaya pembelajaran murid tidak dikaji. 

 Batasan Kajian 

 

Kajian ini adalah kajian pembangunan modul lakaran , bagi mata pelajaran RBT untuk 

murid tingkatan satu, di sekolah menengah harian. Limitasi kajian ini terhad kepada 

murid tingkatan satu yang mengambil elektif RBT di sekolah menengah kebangsaan di 

semenanjung Malaysia. Pemilihan sampel kajian adalah terhad kepada murid tingkatan 

satu yang mengambil elektif RBT. Modul lakaran dibangunkan berdasarkan 

kesepakatan pakar melalui pendekatan Teknik Fuzzy Delphi. Modul ini seterusnya 

mendapat kesahan pakar dan Modul kemudian diuji untuk melihat keberkesanannya 

dengan eksperimen kuasi. Diantara batasan atau halangan-halangan yang dihadapi 

dalam melaksanakan kajian ini adalah seperti berikut:  

 

i. Kajian hanya dijalankan di sekolah menengah kebangsaan dan hanya 

melibatkan dua kumpulan (kumpulan rawatan dan kumpulan kawalan).  

ii. Kajian hanya terhad kepada murid yang mengambil subjek RBT sahaja.  

iii. Kajian hanya terhad untuk pengajaran dan pembelajaran untuk tajuk Lakaran 

yang terkandung dalam subjek RBT dan tidak kepada keseluruhan subjek.   

iv. Kesahihan kajian ini bergantung kepada ketepatan sampel dalam memberi 

kerjasama ketika memberi jawapan, cadangan dan pendapat terhadap soal 

selidik yang dijalankan 

 Definasi Operasional 

 

 Pembangunan Modul 

 

Menurut Jamaluddin (2016), modul dinyatakan sebagai satu atau beberapa aktiviti yang 

menerangkan, menjelaskan , memaparkan dan membincangkan sesuatu topik secara 

sistematik sama ada berbantukan fasilitator atau tanpa fasilitator. Pembangunan modul 

lakaran dalam kajian ini ialah membangunkan, menwujudkan satu set latihan yang 

mengandungi beberapa sub topik yang sesuai untuk digunakan oleh guru RBT untuk 

membantu proses pengajaran dan pembelajaran RBT untuk topik lakaran. 

 

 

 Kemahiran lakaran 

 

Kemahiran lakaran  adalah satu medium yang berkesan untuk menterjemahkan idea-

idea inovasi bagi menunjukkan bentuk idea asas sesuatu reka bentuk produk sebelum 

ianya dimuktamadkan di peringkat akhir. Lakaran digunakan sebagai alat untuk 

menjana idea-idea inovasi di peringkat awal proses reka bentuk produk bagi 

menyelesaikan masalah reka bentuk produk kejuruteraan adalah sangat berkesan. 

(Kudrowitz, Te, dan Wallace, 2012). Dalam konteks kajian ini kemahiran lakaran 

merujuk kepada kemahiran lakaran yang boleh di terapkan semasa murid melakukan 

aktiviti di dalam modul lakaran. 

 Reka bentuk dan Teknologi 

 

Reka bentuk dan Teknologi (RBT) adalah merupakan mata pelajaran yang 

diperkenalkan di sekolah menengah  bagi menggantikan mata pelajaran kemahiran 

hidup bersepadu. Reka bentuk dan teknologi (Design and technology) ditakrifkan 

sebagai percambahan idea dalam proses penyusunan bahan yang dirancang dengan 

mengaplikasikan  sains , matematik dan seni dalam mencipta sesuatu dengan pelbagai 

alat, sumber, teknik dan sistem untuk mengurus kehidupan disamping meluaskan 

potensi manusia.  

 

 

 Persepsi guru  

 

Persepsi merujuk kepada gambaran atau bayangan dalam hati atau fikiran. Persepsi juga 

bermaksud pandangan atau tanggapan (Kamus Dewan Edisi Keempat, 2005). Dalam 

kajian ini, persepsi merujuk kepada pandangan guru  yang terlibat dalam kajian 

terhadap keberkesanan isi kandungan yang terkandung dalam modul lakaran dalam 

topik lakaran mata pelajaran RBT. 

 

 

 Pengetahuan 

 

Pengetahuan ialah peningkatan nilai kognitif terhadap sesuatu perkara yang dipelajari 

oleh seseorang. Dalam kajian ini, pengetahuan adalah merujuk kepada sejauh mana 

pengetahuan murid terhadap pengetahuan isi kandungan bagi topik lakaran yang 

terdapat dalam DSKP iaitu mengetahui, mengingat ,mengkategori, merancang, 

menaakul, menyelesaikan masalah,mengvisual dan mencipta.  

 

 

 Rumusan 

 

Secara keseluruhannya bab ini menghuraikan latar belakang matapelajaran RBT, 

pelaksanaannya serta masalah yang dihadapi oleh guru yang mengajar subjek tersebut. 

Perbincangan mengenai kemahiran lakaran dan lakaran juga dihuraikan sebagai isu 

perbincangan. Lakaran memerlukan modul khusus bagi meningkatkan kemahiran 

tersebut. Keperluan kepada modul yang menjurus kepada pembangunan kemahiran 

lakaran yang masih belum ada dipasaran. Justeru itu , kajian ini akan menumpukan 

kepada permasalahan yang timbul dan menyempurnakan berdasarkan tiga objektif yang 

telah dibentuk. Bab yang seterusnya  Bab yang seterusnya akan membincangkan 

tentang tinjauan literatur yang berkaitan dengan kajian yang dijalankan. 

 




